
Rezime/Abstract

Tema magistarskog rada „Inženjerskogeološka istraživanja za kompleksne objekte na primjeru bloka 8 Termoelektrane
Kakanj“ proizašla je iz potrebe da se detaljno sagledaju i objasne inženjerskogeološki uslovi terena na kome treba izgraditi
niz novih objekata vezanih za blok 8, koji treba da bude zamjenski blok, za blokove 5 i 6. Svi novi objekti koji su planirani i
koji predstavljaju jednu tehnološku cjelinu moraju funkcionisati u uzajamnoj tehnološkoj ovisnosti tako da se sva
istraživanja, a time i inženjerskogeološka istraživanja terena na kojem će se izgraditi ti objekti, trebaju provesti po svim
pravilima struke, a prema specifičnostima svakog od objekata. Kod ovih razmatranja u obzir su uzeti i rezultati o
preliminarnim prethodnim istraživanjima tog područja i idejnom rješenju objekata koji će biti građeni. U citiranim
tabelama i prilozima, jasno je pokazano da dubina istraživanja terena bušenje i raskopima značajno varira, zavisno od vrste
objekata, tako da su suštinski postavlja osnovni problem utvrđivanja inženjerskogeoloških, geomehaničkih i geotehničkih
svojstava materijala supstrata i prekrivnih naslaga. U ovom radu sva pažnja je posvećena samo inženjerskogeološkim
istraživanjima, sa minimumom navođenja i nekih drugih karakteristika terena, kao što su: seizmičnost terena,
hidrogeološki uslovi, geomehanička i geotehnička istraživanja. Cilj i zadatak ovoga rada je da prikaže vrstu i obim
potrebnih inženjersko-geoloških istraživanja vezanih za kompleksne objekte, na primjeru bloka 8 Termoelektrane Kakanj.
Pod kompleksnim objektima, u ovom slučaju, podrazumijevamo sve objekte koji će se graditi i biti direktno ili indirektno
tehnološki vezani za blok 8, a koji spadaju u kategoriju 3 prema odrebama EUROKODA 7.

